
BAB 5

RUMUSAN
5.1 PENDAHULUAN

Bab ini merupakan bab terakhir dalam kajian berkenaan retorika Arab dalam bab al-
Tasybith menurut pemikiran pengasas ilmu ini, iaitu Abdul Qahir aiénlur}%i. Kajian
vang dilakukan adalah berdasarkan corak pemikiran beliau dalam “dsrar al-
Balaghah.” Buku ini dianggap penting bagi rujukan retorika Arab "k&mna
merupakan satu sumber utama dalam pengkajian Ilmu Bayan yang mmmb&mgkm
antara bentuk teoritik dengan praktik. Tidak akan sempurna pengkajian xsmmmug
tentang ilmu ini, jika tidak mengkaji teori dan corak pemikiran Abdul Qﬁh&r aﬁ«

Jurjani dalam kitab ini.

Al-Tasybth merupakan salah satu komponen yang terdapat dalam ﬁmﬁ gl
Bayan. llmu Bayin sebagai ilmu retorika Arab mula muncul apabila Ems‘fiakuc
perdebatan hangat tentang rahsia kemukjizatan al-Quran al-Karim. (mk@ﬂgani

Muktazilah yang dikepalai oleh Ibrahim al-Nazzém menyatakan nwkﬁmﬁ a&«@m;

bukan kerana kefasihan dan nilai retorika yang terdapat di dalamnya,
beranggapan para sasterawan Arab mampu untuk menyaingi al-Quran &%»
mencipta ayat sebagaimana yang terdapat dalam al-Quran. Namum, kaza ‘
mampu juga melakukannya kerana Allah s.w.t. telah melemahkan dan mem
diri mereka daripada dapat mencipta walaupun satu ayat yang setanding dengan al-

~ Quran.




Pendapat golongan Mu’tazilah ini mendapat tentangan hebat daripada
golongan Ahli al-Sunnah Wal Jamaah. Ahli Al-Sunnah Wal Jamaah berpendapat,
golongan Musyrikin Quraisy tidak dapat menandingi nilai retorika al-Quran
disebabkan kefasihan dan ketinggian nilai retorikanya. Dengan ini, bidang retorika
Arab mulai diperdebatkan dengan hangat untuk menggunakannya sebagai alat

menyingkap dan melihat rahsia keistimewaan dan kemukjizatan al-Quran.

Al-Tasybih mendapat tempat yang tinggi di hati masyarakat Arab semenjak
dahulu kala lagi. Seterusnya dengan kedatangan [slam, gaya bahasa al-Tasybih
digunakan oleh al-Quran dengan begitu banyak untuk menyampaikan keterangan dan
ingatan kepada manusia dengan lebih berkesan. Oleh itu, banyak kajian berkaitan al-
Tasybih dan cabang-cabang Ilmu Bayan dikaji dan kembangkan oleh para sarjana
Arab sehinggalah terhasilnya kitab yang terulung, iaitu “Asrdr al-Baldghal” karya
Abdul Qahir al-Jurjani. Perbahasan yang dikemukakan oleh pengarang dalam kitab
ini adalah berasaskan dapatan beliau sebagai seorang pengkritik sastera, ahli bahasa

dan retorika Arab.

5.2 KESIMPULAN
Berdasarkan penyelidikan dan kajian yang telah dijalankan terhadap gaya dan bentuk

pemikiran Abdul Qahir al-Jurjani dalam “Asrar al-Balaghah”, dapatlah dibuat

beberapa kesimpulan :

b)

Penyelidikan ini telah memperlibatkan ketokohan Abdul Qahir al-
Jurjani sebagai salah seorang tokoh sarjana retorika dan kritikan Arab
yang terulung pada kurun kelima Hijrah. Ketekunan dan kesungguhan
beliau dalam menuntut ilmu pengetahuan, serta kemampuannya dalam
bidang Nahu, Balighah, dan Kritikan Sastera melayakkan beliau
menjadi pengasas kepada ilmu retorika Arab terkemuka sehinga
sekarang. Corak pemikirannya menjadi asas kepada para sarjana
retorik Arab selepas beliau sehinggalah ilmu Balaghah menjadi satu

ilmu yang lengkap dan sempurna.

Asas utama kepada Balaghah menurut Abdul Qahir al-Jurjani mﬁa&a
1 I/ R
susunan perkataan  (aE) dan gaya bahasa dalam ayat untuk

menyampaikan dan menggambarkan sesuatu,

tu perkataan tidak
berbeza nilai keindahannya dengan perkataan yang lain, }ﬂm tidak
digunakan dalam sesuatu ayat. Susunan kata dalmwmix@s&wg

membezakan antara seseorang sasterawan dengan

Susunan perkataan dalam sesuatu ayat menjadikan al-Quran s

mukjizat yang akan kekal hingga ke hari Qiamat.

Kitab “dsrar al-Baldghah” merupakan mme kﬁw&x?
memberikan satu dimensi baru dalam bidang kﬁjlﬁm rmﬁkza rab, *k
Beliau mengarang kitab ini untuk menguatkan lagi bujah b
tentang teori susunan perkataan dalam sesuatu aym&%mm b
beliau tentang al-Tasybih dan cabang llmu Bayin yang

untuk menunjukkan kebergantungan gaya bahasa ini kep:




d)

g)

Pembaharuan yang dibawa oleh beliau dalam “Asrar al-Balaghah”
ialah kritikan tajam dan membina dalam menyelidik dan meneliti
keindahan al-Quran, al-Hadis, dan genre syair dan prosa Arab.
Kemampuan beliau dalam bidang Nahu dan Kritikan Sastera
menjadikan kitab “Asrar al-Baldghah” amat bernilai dalam menggali
dan membongkar keistimewaan dan rahsia kemukjizatan yang

terdapat di dalamnya.

Menurut Abdul Qahir al-Jurjini, al-Tasybih terb;

jenis, iaitu Tasybih Tamthili dan Tasybih Bukan Tamthili. Tasybih

Tamthili memerlukan kepada pentakwilan m

yang lebih teliti. la juga dinamakan sebagai al-Mathal. *i’?ﬂxsy*‘hﬁfh:l

Bukan Tamthili tidak memerlukan kepada pentakwilan makna,

Al-Tamthil pada pendapat Abdul Qahir al-Jurjini ialah persamasan

antara dua perkara yang hanya dapat diketahui melalui akal fiki 1,

tetapi ia bukanlah sifat asal atau tingkah laku semuls jadik%a a

perkara tersebut. Ini bercanggah dengan pendapat sarjana

al-Sakkaki, al-Zamakhsyari, dan al-Qazwini.

Al- Tamthil dapat dilihat dari tiga sudut, iaitu :

I. Bentuk yang hampir-hampir tidak memerlukan kepads

pentakwilan kerana makna mudah diketahui,

2. Bentuk yang memerlukan sedikit pemerhatian dan penelitian.




h)

i)

3. Bentuk yang amat sukar dan komplek yang memerlukan penelitias

yang tinggi dan pemikiran yang mendalam.

Menurut pengarang, al-Tasybih dan al-Tamthil pada dasarnya adalah
sama. Semua bentuk al- Tamthil adalah al-Tasybih, tetapi bukan

semua al-Tasybih adalah al- Tamthil. Perbezaan antara k

dapat dilihat dari dua sudut:

I. Al-Tasybith tidak memerlukan kepada pentakwilan ‘

manakala al- Tamthil adalah sebaliknya.

2. Al-Tasybih dan al-Tamthil dapat dikenali melalui kemasyh

dan pujian yang diperoleh oleh penyair tertentu,

Tasybih Zahir () ialah Tasybih Hakiki Asli. Bentuk ini tidak

memerlukan kepada pentakwilan kerana sifat pada musyabba

musyabbah bih adalah dari jenis yang sama dan tidak memerlukan

kepada pentakwilan untuk memperolehnya. Tasybih Kﬁmﬁ Sy faloh

Tasybih Bukan Hakiki. Bentuk ini memerlukan sediki

 pentakwilan
makna kerana sifat yang dikongsi bersama oleh musyq mdm
musyabbah bih tidak jelas kelihatan pada kedua-dua

Al-Tamthil terdapat dalam tiga bentuk iaitu: Tasybih Mwﬁ*ﬁﬁw?ﬁ:& /bih

Murakkab, dan Tasybih Mutaaddid. Tasybih Muftad falah

persamaan antara musyabbah dan musyabbah bi

perkara. Tasybih Murakkab ialah sifat persamaan yang 3




k)

D

menghasilkan sifat persamaan umum. Tasybih Mutaaddid ialah
beberapa sifat persamaan yang diperoleh daripada beberapa perkara

yang dibandingkan secara berasingan.

Menurut Abdul Qdhir al-Jurjani, perbandingan pada sesuatu objek
yang sedang bergerak akan menambahkan lagi keindahan dalam
sesuatu perbandingan. Bentuk pergerakan dapat dilihat dari dua aspek

laitu:

1. Pergerakan yang diringi oleh sifat-sifat lain seperti bentuk dan
warna.

2. Pergerakan dalam keadaan tidak menentu atau tersusun.

Kedudukan ayat dalam Tasybth Murakkab tidak dapat diubah
kedudukannya sama ada didahulu atau dikemudiankan. Perubahan
akan mengubah makna sesuatu konteks ayat. Dalam Tasybih
Mutaaddid, perubahan kedudukan beberapa perbandingan di

dalamnya tidak akan mempengaruhi makna yang dikehendaki.

Menurut Abdul Qahir al-Jurjani, al-Tamthil memberi kesan yang
besar kepada pendengar.  Pujian akan menjadi lebih menarik dan
mengkagumkan. Celaan ke atas seseorang pula akan meninggalkan
kesan yang menyakitkan dan memeritkan. Hujah-hujah yang
menggunakan gaya bahasa ini akan lebih kukuh dan mudah diterima
oleh para juri. Masyarakat Arab yang suka berbangga akan menjadi
lebih masyhur dengan penggunaan gaya bahasa ini. Begitu juga

0)

dengan peringatan dan nasihat yang diberikan melalui pemggunaan

al-Tamthil akan menjadi lebih berkesan.

Al-Tamthil menjadi berkesan berdasarkan tiga sebab utama:

1. Pengukuhan kepada makna melalui perbandingan Hissi dengan
Akl
2. Perbandingan antara perkara-perkara yang baharu, berlainan jenis,

bentuk dan tempat.

L9%]

Kenikmatan yang dialami oleh fikiran selepas kesukaran untuk

mendapatkan makna dalam sesuatu konteks ayat.

Tasybih Qarib (u.e;?) ialah perbandingan yang tidak memerlukan
kepada pemerhatian yang teliti dan mendalam kerana sifat persamaan
yang jelas kelihatan pada permulaan pemerhatian. Ini disebabkan
sifat persamaan adalah jelas, berdekatan jenis dan tempat, serta kerap
digunakan dalam sesuatu ayat. Tasybih Baiid (%} pula memerlukan
kepada pemerhatian yang teliti dan mendalam kerana sifat
persamaannya tidak jelas kelihatan pada permulaan pemerhatian. Ini
disebabkan sifat tersebut banyak perinciannya dan kurang

penggunaan musyabbah bih dalam perbandingan.

5.3 CADANGAN

Proses memahami al-Quran bukan setakat mengetahui cara bacaan dan makna

sesuatu ayat. Pemahaman ayat al-Quran secara biasa tanpa melihatnya dari sudut

nilai retorika yang dikandunginya akan menyebabkan maksud sebenar al-Quran tidak

akan diperoleh. Oleh itu, wajarlah satu usaha dilakukan untuk mengetengahkan

kajian ayat-ayat al-Quran berasaskan gaya bahasa [lmu Bayan khususnya al-Tasybih

kepada masyarakat umum. Al-Quran yang mengandungi banyak ayat perumpamaan

perlu dilihat dari sudut nilai keindahannya untuk diketahui dan dihayati bersama.

Oleh itu terdapat beberapa saranan yang dirasakan perlu untuk dikemukakan di sini.

Antaranya ialah:

b)

Satu kurikulum khas perlu diwujudkan untuk diguna dan dilaksanakan di
Sekolah-sekolah Menengah Agama Kerajaan (SMKA) dan juga di
sekolah-sekolah agama negeri dan bantuan kerajaan negeri. Subjek
retorika Arab perlulah digabungkan dengan subjek Kritikan Sastera
untuk memberi lebih kefahaman kepada pelajar dalam meneliti dan

menilai keindahan pada al-Quran atau genre prosa dan syair Arab.

Pihak yang bertanggungjawab di institusi-institusi pengajian tinggi
awam dan swasta perlu memberi galakan kepada pelajar-pelajar untuk
meneruskan pengajian mereka ke peringkat yang lebih tinggi lagi dalam
bidang retorika Arab untuk menampung kekurangan tenaga pengajar

yang benar-benar mahir dalam bidang ini.

d)

Pihak yang bertanggungjawab di Institusi-institusi Pengajian Tinggi
Awam dan Swasta disarankan agar memperbanyakkan lagi diskusi dan
seminar berkaitan dengan bidang retorika Arab untuk memberi lebih
pendedahan kepada umum. Pembentangan aspek retorika Arab dari
sudut pemikiran tokoh-tokoh dalam bidang ini akan memberi peluang
kepada umum untuk lebih memahami bentuk-bentuk keindahan dalam

sesuatu karya menurut kaca mata tokoh-tokoh tersebut.

Bahan bacaan dan rujukan dalam bidang retorika Arab, khususnya yang
berkaitan dengan tokoh-tokoh tertentu, terlalu sedikit. Ini akan
menimbulkan masalah besar kepada pembaca atau penyelidik yang ingin
mendalami pemahaman mereka berkaitan teori-teori yang dikemukakan
oleh sarjana retorika Arab. Oleh demikian, perlulah pihak kerajaan
melaksanakan satu usaha untuk menggalakkan para sarjana supaya lebih

aktif dalam menambahkan jumlah rujukan yang sedia ada.

Kepada semua pendidik di institusi-institusi pengajian di Malaysia perlu
memperlengkapkan diri mereka dengan pengetahuan berkaitan ilmu
retorika Arab. Kajian yang berterusan pada corak pemikiran tokoh-
tokoh ternama dalam bidang ini akan lebih memberikan mereka
persedian untuk memberikan maklumat yang terbaik kepada pelajar ke

arah memberikan pemahaman yang sebenar terhadap ayat-ayat al-Quran.

Pihak yang bertanggungjawab dalam pendidikan di Malaysia perlulah
mengambil inisiatif untuk menambahkan lagi rujukan dalam bidang

bahasa Arab dan secara khususnya dalam bidang retorika Arab.
Perpustakaan di universiti-universiti di Malaysia masih lagi kekurangan
bahan bacaan dan rujukan dalam bidang retorika Arab. Kekurangan
bahan rujukan ini akan mengakibatkan kekurangan yang nyata dalam
penghasilan karya ilmu retorika Arab oleh para pengkaji di negara ini.
Langkah ini adalah perlu untuk dijadikan pemangkin kepada

perkembangan ilmu retorika Arab di Malaysia.

5.4 PENUTUP

Berdasarkan saranan-saranan dan cadangan-cadangan yang telah dikemukakan,
penulis mengharapkan agar langkah-langkah yang lebih positif perlu diambil untuk
memperkenalkan kajian berkaitan retorika Arab kepada umum. Pengkajian ilmu
retorika Arab berdasarkan kepada pemikiran tokoh-tokoh tertentu mungkin agak baru
dalam situasi penyelidikan di Malaysia. Penulis merasakan pengkajian begini adalah
perlu untuk melihat dengan lebih jelas lagi aspek-aspek perbahasan dalam kajian
ilmu ini. Pengkajian dalam aspek-aspek begini perlu diusahakan dengan lebih giat
dan aktif agar perkembangan bidang pengkajian retorika Arab di Malaysia seiring

dengan perkembangan ilmu ini di kalangan masyarakat Arab di Timur Tengah.

Penulis berharap agar segala saranan dan cadangan yang dikemukakan
sedikit sebanyak akan dapat membantu meningkatkan lagi pemahaman masyarakat
terhadap teks-teks al-Quran dan puisi serta prosa Arab. Semoga kajian dalam bidang
ini akan dapat meningkatkan lagi penghayatan di kalangan masyarakat Islam di
Malaysia terhadap nilai-nilai estetika dan keindahan yang terdapat dalam al-Quran.

